
ИННОВАЦИЯЛЫҚ ДАМУ - ҰЛТТЫҚ ЭКОНОМИКАНЫҢ БӘСЕКЕГЕ ҚАБІЛЕТТІЛІГІН АРТТЫРУ
Қазіргі жаһандану жағдайында қатаң бәсекелестік күреске төтеп беру үшін бәсекеге қабілетті экономиканы қалыптастырып, оны модернизациялау және әртараптандыру, яғни инновациялық даму жолына бағыттау кез келген елдің алдында тұрған үлкен міндет. Себебі, инновациялық дамудың өзі ұлттық экономиканың өсуін, бәсекеге қабілеттілігін көтерудің ең маңызды факторы. Ал, инновациялық дамудың мақсаты – ұлттық экономиканың бәсекеге қабілеттілігін арттыру негізінде сапалы экономикалық өсуге жету. 

Қазақстанның қазіргі кезде инновациялық даму жолына бет бұруының өзі елдің әлемдік қатаң бәсекелік күресте экономикалық, әлеуметтік, саяси, экологиялық, жалпы алғанда ұлттық шаруашылықтың кез келген саласы жағынан мықты болу мақсатынан туындауда. Себебі елдің экономикалық жағдайы мен даму болашағын бейнелейтін негізгі көрсеткіштердің бірі – ұлттық бәсекеге қабілеттілік [1].
Ұлттық бәсекеге қабілеттілікті арттырудың маңыздылығын Қазақстан Республикасының Президенті Н.Ә. Назарбаевтың «Болашақтың іргесін бірге қалаймыз», «бәсекеге қабілеттілік ( Қазақстанның әлемдік экономика мен қоғамдастыққа табысты кірігуінің кілті», Қазақстан халқына Жолдауында Біз Қазақстан экономикасының тұрақты өсуін қамтамасыз етеміз. Оған  үдемелі индустрялық даму мемлекеттік бағдарламасының орындалуы жәрдемдесуі тиіс [2] - деп айтқан сөзі де дәлелдейді. 

Әлеуметтік-экономикалық дамуды, отандық технологияларға негізделген Қазақстанның жаһандық бәсекеге қабілеттілігін қамтамасыз ету міндеттерін елдің технологиялық даму стартегиясы мен басымдықтарын әзірлеусіз шешу мүмкін емес. Тиімді ғылыми-технологиялық дамуды қамтамасыз ету үшін алдымен ғылыми, қаржылық және материалдық ресурстарды тиімді пайдаланып, шоғырландыру қажет.  Әлемде табиғи ресурстарды өндірісте аз мөлшерде тұтынатын, бірақ қазіргі заманғы технологияларға, ғылыми сыйымдылығы жоғары өндіріске, біліктілігі жоғары мамандарға ие елдер алдыңғы қатарға шығып отыр. 
Бұл ұлттық бәсекеге қабілеттілікті қалыптастырудағы білім мен ғылым саласының маңыздылығының артуын сипаттайды. Білім өздігінен экономикаға тасымалданбайды және де ғылыми зерттеулер мен өңдеулерге немесе жоғары білімнің басқа да өнімдеріне салынған инвестициялардың оңтайлы қайтарым беретіндігіне ешқандай кепіл жоқ. Ғылыми-техникалық білімнің максималды деңгейде пайда әкелуі үшін «ұлттық инновация жүйесін», яғни инновацияны зерделеп, таратуға және енгізуге бағытталған кәсіорындар мен ұйымдардың жиынтығын кешенді жүйе шеңберінде дамыту қажет. 
Қазақстан экономикасында азаматтық өнеркәсіп салалары, яғни тұтынушының қажеттіліктерін қанағаттандыруға бағытталған машина жасау, жеңіл және азық-түлік, металл өңдеу, құрылыс, мұнай-химия және басқа да өнеркәсіп салаларының үлесі он пайыздан аспайды. Нәтижесінде ішкі рыноктық сұранысты толық қанағаттандыру мақсатында тұтыну тауарларын импорттауға мәжбүрміз. Бұл тұтыну тауарларын отандық өндірушілер де өндіріп, ұсына алады. Қазақстанның әлемдік рынокқа сәтті енуіне және халықаралық еңбек бөлінісіне қатысуына жағдай жасайтын жол ( әлемдік стандарттарға сәйкес ұлттық экономиканың бәсекеге қабілетті болуы. 

Қазіргі кезде Қазақстанның инновациялық жолға бет бұруының өзі елдің ұлттық бәсекеге қабілеттілігін арттыру мақсатынан туындап отыр. Ұлттық бәсекеге қабілеттілік ( елдің экономикалық жағдайы мен даму болашағын бейнелейтін негізгі көрсеткіштердің бірі.
Қазақстанның қазіргі кезде инновациялық даму жолына бет бұруының өзі елдің әлемдік қатаң бәсекелік күресте экономикалық, әлеуметтік, саяси, экологиялық, жалпы алғанда ұлттық шаруашылықтың кез келген саласы жағынан мықты болу мақсатынан туындауда. Себебі елдің экономикалық жағдайы мен даму болашағын бейнелейтін негізгі көрсеткіштердің бірі – ұлттық бәсекеге қабілеттілік [3].
 Қазақстанның индустриалық-инновациялық дамуын технологиялық, қаржылық, құқықтық қамтамасыз ету мақсатында республикада келесідей даму институттары құрылды: «Ұлттық Инновациялық Қор», «Инвестициялық Қор», «Қазақстан Даму Банкі», «Экспорттық несие мен инвестицияны сақтандыру бойынша мемлекеттік сақтандыру корпорациясы», «Инжиниринг және технология трансфертеу орталығы» және басқалары. Даму институттарының алдында тұрған негізгі міндеттердің бірі ( экономикалық өсудегі шикізаттық фактордың рөлін біртіндеп төмендетуге бағытталған, экономикадағы, өнеркәсіптік өндірістегі құрылымдық ілгерілеу болып табылады.
«Инновациялық қызметті мемлекеттік қолдау туралы» ҚР Заңында инновациялық қызметтің мамандандырылған субъектілері қарастырылған. Олар: технологиялық бизнес-инкубаторлар, технологиялық парктер, инновациялық қорлар.
Қазақстанның «инновациялық экономиканы» қалыптастырып, дамытуға мүмкіндіктері бар. Бірақ өнеркәсібі дамыған елдермен салыстырғанда осы  «инновациялық экономиканы» сипаттайтын көрсеткіштер жағынан артта қалушылығы әлі де бар.
2013 жылы еліміздегі инновацияның барлық түрлері бойынша инновациясы бар 1774 кәсіпорын болса, оның ішінде өнімдік инновациясы барлар - 681, үдерістік инновациясы барлар - 768, маркетингтік инновациясы барлар - 334, ұйымдық инновациясы барлар - 617, инновацияның барлық төрт түрі де барлары - 28 кәсіпорын болды.
Меншік нысандары бойынша кәсіпорындардың технологиялық инновацияға жұмсалған шығындары 2013 жылы 431 993,8 млн.тг. құрады, оның ішінде: мемлекеттік меншік 39 420,7 млн.тг. болса, жеке меншік 345 562,8 млн.тг., басқа мемлекеттердің, олардың заңды тұлғалары мен азаматтарының меншігі 47 010,2 млн.тг. құрады.
Қаржыландыру көздері бойынша кәсіпорындардың технологиялық инновацияға жұмсалған шығындары 2013 жылы 431 993,8 млн.тг. болып отыр [4].
Бұл талдаудан ұлттық инновациялық жүйені дамыту, оны қаржылық, материалдық және т.б. ресурстармен қамтамасыз ету мәселелерін шешудің бастамасы да мемлекеттің ұйымдастырушылық, құқықтық және қаржылық қолдауымен іске асырылатынын байқауға болады.

Жаңа индустриалды елдердің тәжірибесіне сүйене отырып, Қазақстанның бәсекеге қабілеттілігін арттыру үшін келесідей шаралар іске асырылуы тиіс: заңнамалық механизмдерді жетілдіру; мемлекет пен жеке бизнес арасындағы әріптестікті нығайту; жобаларды мемлекет және жеке бизнес тарапынан қаржыландыру; «даму институттары» желісін күшейту; жаңа құрылған, қалыптасу үстіндегі институттарға сенімділікті арттыру механизмін жақсарту; инновациялық дамуға кол жетізудегі басым бағыттарды іске асыру мен оларға қолдау көрсету.

Қазақстанның инновациялық дамуын институционалдық және қаржылық қамтамасыз ету бағыты бойынша ҰИЖ-дің және инновациялық процестерді қамтамасыз ететін құқықтық, қаржылық, әлеуметтік сипаттағы институттар кешенінің іс-әрекетін жандандыруды жалғастыру қажеттілігі туындап отыр. 
Инновациялық процесті мемлекеттік реттеу және қолдау барысында ішкі және сыртқы нарықтағы тауарлар сұранысының отандық өндіріс үшін қолайлы көлеміне, түрлеріне назар аудару қажет. 

Отандық экономиканың болжау мүмкіндігі бар болашағы үшін үдемелі ұдайы өндіріс үдерісін дербес қаржыландыру, ынталандыру мәселелерін қажетті деңгейде ұстап тұру іс-әрекеттері мүдделі тараптардың  – мемлекеттің және жеке бизнестің күнделікті бақылауында болуы тиіс. Мультипликаторлық әсері бар өндірістік кешендердің жұмысына, әсіресе, инновациялық тұрғыдан қарастырғанда, мейлінше басымдықтар берілуі қажет. Мемлекеттің инновациялық кәсіпкерлікті ынталандыру жөніндегі күш-жігері шоғырлануға тиіс бағыттарын жүзеге асыру жолдары ретінде төмендегілерді айта кету керек: барлық шаруашылық субъектілердің инновациялық қызмет жүргізуі үшін қолайлы жағдайлар жасау мақсатында салық жүйесін жетілдіре түсу; білімнің мамандандырылған желілерін құру; инновациялық қызметтің тиімділігін арттыру үшін институционалдық, қаржылық және құқықтық қолдау жүйесін жетілдіру; шетелдік инвесторлармен бірлескен инновациялық кәсіпорындар құруды ынталандыру; инновациялық тәуекелдерді сақтандыру тетіктерін жасау және басқалары.
2013 жылы отандық өнімдік және үдерістік инновациялар бойынша инновация саласындағы белсенділік деңгейі - 4,8%, Инновациялық өнімдерінің ЖІӨ- дегі үлесі – 1,69% болды. Бұл инновациялық саясаттың ең басты ерекшелігі ( әлеуметтік-экономикалық даму бағытын ұстана отырып, қолға алынған жобаларды тиімді жүзеге асыру арқылы ұлттық экономиканың бәсекеге қабілеттілігін нығайтып, халықтың әл-ауқаты деңгейін жақсартудағы рөлінің жоғары болуы дегенді көрсетеді [4].
Сондықтан инновациялық дамуға бағыт алу негізінде Қазақстан-2050 Стратегиясында, Елбасы Н.Ә.Назарбаевтың жыл сайынғы Жолдауларында анықталған негізгі мақсаттар мен міндеттерге қол жеткізудің, әлемдік бәсекеге қабілетті елдер қатарына қосылу мүмкіндіктерінің жылдан жылға арта беретіндігіне үлкен сеніммен қараймыз.
 Әдебиеттер:
1. group-global.org Касенова А.С., Ұлттық экономиканың бәсекеге қабілеттілігін арттырудағы инновацияның орны

2. Қазақстан Республикасы Президенті Н.Ә. Назарбаевтың Қазақстан халқына жолдауы: «Болашақтың іргесін бірге қалаймыз». – Астана, 2011. – 22 б.
3. Арын Е.М, Есмағзам В., Экономикалық теория: оқу әдістемелік құралы. – Павлодар:Экономика,2008. – 101 б.
4. Қазақстанның 2009-2013 жылдардағы ғылымы және инновациялық қызметі / Статистикалық жинақ / қазақ және орыс тілдерінде / 36 бет Астана, 2014ж.
4

